
Alhamdulillah Buletin Galeri Seni Merbok kembali dengan Edisi “Versatility” bagi bulan 

Januari hingga Oktober 2023. Pembelajaran secara bersemuka telah dijalankan semula. 

Sesi hybrid juga telah dikelolakan oleh Universiti Teknologi MARA bagi memenuhi 

keperluan university seiring dengan keperluan semasa.  Oleh yang demikian, Galeri Seni 

Merbok, Kolej Pengajian Seni Kreatif UiTM Cawangan Kedah telah menerima banyak 

jemputan bagi mempergiatkan lagi pendedahan program-pragram di dalam Kolej 

Pengajian Seni Kreatif di UiTM Kedah serta Batik Merbok. 

Sehubungan dengan itu, Kolej Pangajian Seni Kreatif, UiTM Cawangan Kedah turut serta 

dalam program-program terutama berbentuk ilmiah, penglibatan akademik yang 

mendapat anugerah di dalam pertandingan bertaraf antarabangsa dan terus maju 

dalam mencari ruang bagi memperkasakan Kolej Pangajian Seni Kreatif.

Diharap agar Kolej ini beroleh kejayaan yang berterusan di masa-masa akan datang 

dan semoga bahan penerbitan ini mampu dimanfaatkan oleh seluruh warga kampus 

UiTM Cawangan Kedah.





BATIK MERBOK DI KONVENSYEN PEMBANGUNAN DAN 
KESEJAHTERAAN RAKYAT 
"Pembangunan Madani, Rakyat Disantuni”
Penulis:  

Ts. Normaziana Hassan & Juaini Jamaludin

UiTM Cawangan Kedah telah dipilih sebagai rakan strategik bagi penganjuran 
Konvensyen Pembangunan dan Kesejahteraan Rakyat, anjuran Unit Penyelarasan 
Pelaksanaan, Jabatan Perdana Menteri (ICU JPM) pada 16 hingga 17 Jun 2023 bertempat 
di Dewan Perdana, UiTM Cawangan Kedah. 

Konvensyen bertujuan menyediakan platform bagi menterjemah aspirasi MADANI 
dalam konteks pembangunan dan kesejahteraan rakyat. Ia juga bagi membincangkan tata 
kelola dari sudut peraturan serta amalan terbaik dalam merealisasikan agenda 
sosio-pembangunan nasional. Majlis ini juga berhasrat untuk memperkukuhkan 
sinergi antara agensi pusat, negeri, daerah termasuk pihak berkuasa tempatan 
dalam menyelaras dan mengurus agenda pembangunan rakyat terutamanya 
menangani kemiskinan.

YAB Dato’ Seri Anwar Ibrahim, Perdana Menteri telah menyempurnakan Majlis 
Perasmian Penutupan Konvensyen Pembangunan Dan Kesejahteraan Rakyat 
“Pembangunan Madani, Rakyat Disantuni” pada 17 Jun 2023 di Dewan Perdana, 
UiTM Cawangan Kedah.

Majlis ini turut dihadiri oleh YBhg. Datuk Dr. Zulkapli Mohamed, Ketua Pengarah 
Perkhidmatan Awam dan YBhg. Datuk Seri Sollehuddin Alyubi Zakaria, Timbalan Ketua 
Setiausaha Kanan, Jabatan Perdana Menteri. Majlis juga telah diserikan dengan kehadiran 
Naib Canselor UiTM, Prof Datuk Ts Dr. Roziah Janor. 

YAB Dato’ Seri Anwar Ibrahim, Perdana 
Menteri bersama tetamu kehormat di 
Majlis Perasmian Penutupan Konvensyen 
Pembangunan Dan Kesejahteraan Rakyat 
“Pembangunan Madani, Rakyat Disantuni” 
 
Batik Merbok telah terpilih untuk 
mewakili UiTM Cawangan Kedah bagi 
mempromosikan produk hasil batik di 
bawah jenama Batik Merbok. 

Ia bertujuan untuk memperkenalkan 
hasil produk batik khususnya bagi pasaran 
tempatan dan antarabangsa. Batik Merbok 

diilhamkan sebagai satu cetusan dan pembinaan entiti, gagasan idea dan falsafah ke 
arah pembinaan satu batik yang unik. Kewujudan Batik Merbok ini juga bertujuan untuk 
membantu golongan ibu-ibu tunggal, orang miskin dan orang kurang upaya untuk 
menceburi projek perintis di bawah kategori industri kampong (cottage industry) yang 
berteraskan batik.



YAB Dato' Seri Anwar 
Ibrahim melawat ‘booth’ 
Batik Merbok

Reka corak Batik Merbok adalah bercirikan ‘custom made’ atau eksklusif hanya 
dihasilkan berdasarkan tempahan pelanggan selain mementingkan kualiti, antara 
sebab ia menjadi buruan penggemar batik. Batik Merbok mempunyai lapan motif utama 
iaitu bakau, akar sintok, runtuhan monumen, buluh, burung merbok, tulisan sanskrit, seni 
ukiran dan slipper orkid yang mana kesemua motif ini saling berkait antara satu sama lain. 
Rekaannya cukup menarik kerana dihasilkan berdasarkan motif tertentu setelah mendapat 
persetujuan pelanggan, di mana batik akan dicanting menggunakan lukisan tangan 
selain kombinasi warna sepadan menghasilkan rekaan eksklusif untuk si pemakai.

Pensyarah bertugas di ‘booth’
 Batik Merbok

Prof. Dr. Roshima Said, Rektor UiTM 
Cawangan Kedah bersama tetamu 

Prof. Dr. Roshima Said, Rektor UiTM Cawangan Kedah bersama 
YBhg. Datuk Seri Wan Ahmad Dahlan Abdul Aziz, Ketua Unit 

Penyelarasan Pelaksanaan (ICU), Jabatan Perdana Menteri 

